
ᑐᓴᖅᑎᑦᓯᒍᑦ ᐊᖏᖃᑎᒌᒍᑎᐅᑉ ᐊᖏᖅᑕᐅᓂᖓᓂ  

ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓂᒃ ᐅᓪᓗᐃᓐᓇᒃᑯᑦ ᐃᓕᓐᓂᐊᕆᐊᖅᑎᑕᐅᓯᒪᓂᖏᓐᓄᑦ ᑲᑐᔾᔨᓂᒃᑯᑦ ᐃᖅᑲᖅᑐᐃᒍᑎ. 

ᐃᓕᓐᓂᐊᕆᐊᖅᓯᒪᒍᕕᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓄ ᐅᒡᕙᓘᓐᓃᑦ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓄᑦ, 

ᑖᓐᓇ ᑐᓴᖅᑎᑦᓯᒍᑎ ᐊᑦᑐᐃᓂᖃᑐᐃᓐᓇᕆᐊᓂᒃ ᒪᓕᒐᖅᑎᒍᑦ ᐱᔪᓐᓇᐅᑎᓐᓃᕕᑦ.  

ᐅᖃᓕᒫᑦᓯᐊᕈᒃ ᐅᔾᔨᖅᑐᑦᓯᐊᕐᓗᑎᑦ. 

 

ᐃᖅᑲᖅᑐᐃᕕᕐᔪᐊᒃᑯᑦ ᐊᖏᖅᓯᒪᔪᑦ ᑕᒪᑐᒥᖓ ᑐᓴᖅᑎᑦᓯᒍᑎᒥᒃ ᑖᓐᓇ ᐱᓯᒪᙱᑦᑐᖅ ᓴᐳᓐᓂᐊᖅᑎᒥᒃ. 

 

➢ ᐅᕙᓂ ᐊᐅᒡᒍᓯ 19, 2019, ᐃᖅᑲᖅᑐᐃᕕᕐᔪᐊᒃᑯᑦ ᐊᖏᕈᑎᖃᓚᐅᖅᑐᑦ ᑲᓇᑕᓕᒫᒧᑦ ᐊᑕᔪᒥᒃ ᐃᖅᑲᖅᑐᐃᕕᒃᑰᙱᑦᑐᖅ 

ᐊᑯᓐᓂᖏᓐᓂ ᒐᕙᒪᑐᖃᒃᑯᑦ (“ᑲᓇᑕ”) ᐊᒻᒪᓗ ᐃᓕᓐᓂᐊᖅᑎᕕᓂᕐᓂᒃ ᐱᔾᔪᑎᖃᖅᑐᓂ ᑲᓇᑕᐅᑉ ᐋᖅᑭᑦᑕᕕᓂᖏᓐᓂ 

ᑮᓇᐅᔭᖃᖅᑎᑕᕕᓂᖏᓐᓂᓗ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ ᐊᒻᒪᓗ ᒐᕙᒪᑐᖃᒃᑯᑦ 

ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ (“ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ”) ᐊᒻᒪᓗ ᐊᐅᓚᑦᓯᓂᖏᓐᓄᑦ ᑖᒃᑯᓇᓂ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕐᕕᓂ. 

 

➢ ᑲᑐᔾᔨᓪᓗᑎᑦ ᐃᖅᑲᖅᑐᐃᕕᓕᐊᕈᔾᔨᓯᒪᔪᓂ, ᒪᒃᓖᓐ (McLean) ᐊᑭᕋᖅᑐᖅᑎᓪᓗᒋᑦ ᑲᓇᑕ (Canada) (ᐃᖅᑲᖅᑐᐃᕕᒃᑯᑦ ᓈᓴᐅᑎᖓ 

T-2169-16), ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᖅᑐᕕᓃᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓂ 

ᑐᑦᓯᕋᖅᓯᒪᔪᑦ ᑲᓇᑕᒥ ᐋᓐᓂᖅᓯᒪᓂᕐᒧᑦ ᐃᓕᓐᓂᐊᕆᐊᖅᑎᑕᐅᓯᒪᓂᕐᒧᑦ. ᐃᖅᑲᖅᑐᐃᕕᒻᒧᑦ ᐴᖅᑕᐅᓯᒪᓂᖓ ᐸᐃᑉᐹᖅᑎᒍᑦ 

ᐃᓕᑕᕆᔭᐅᓚᐅᖅᑐᖅ ᔫᓂ 21, 2018-ᒥ, ᐊᖏᖅᑕᐅᓪᓗᑎᑦ, ᑲᑐᔾᔨᓂᒃᑯᑦ ᐊᑭᕋᖅᑐᕆᐊᖏᑦ ᐃᖅᑲᖅᑐᐃᕕᕐᔪᐊᒃᑯᑎᒍᑦ.  

 

➢ ᐃᓚᒋᔭᐅᓗᓂ ᑕᒪᑐᒧᖓ ᐊᖏᖃᑎᒌᓐᓂᒃᑯᑦ ᐃᖅᑲᖅᑐᐃᕕᒃᑰᙱᑦᑐᖅ ᑲᑐᔾᔨᓂᒃᑯᑦ ᐊᑭᕋᖅᑐᖅᑐᓂ, ᑲᓇᑕ ᑐᓂᓯᓂᐊᖅᑐᖅ 

ᑮᓇᐅᔭᓂᒃ ᐃᓚᐅᖃᑕᐅᔪᓄᑦ ᐃᓕᓐᓂᐊᕆᐊᖅᑎᑕᐅᓯᒪᔪᓄᑦ; ᑖᒃᑯᐊ, ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᕕᓂᕐᓄᑦ 

ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓄᑦ ᐅᒡᕙᓘᓐᓃᑦ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ 

ᓇᓗᓇᐃᖅᑕᐅᒪᔪᓂ ᓇᓗᓇᐃᖅᓯᒍᑎᒥ K ᐸᓯᔭᐅᓯᒪᔪᓂ ᐊᖏᖃᑎᒌᓐᓂᕐᒧᑦ.  

 

➢ ᑕᒪᑐᒪ ᐃᖅᑲᖅᑐᐃᕕᒃᑯᑦ ᑲᑎᓐᓂᐊᖅᑐᑦ ᐃᓘᓐᓇᑎᑦ ᐃᓕᓐᓂᐊᕆᐊᖅᑎᑕᐅᓯᒪᔪᓂᒃ ᓇᒻᒥᓂᖅ ᐱᖃᑕᐅᒍᒪᓯᒪᙱᑦᑐᓂ ᒪᓕᓪᓗᒍ 

(ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖏᑕ ᒪᓕᒐᖏᑦ, ᒪᓕᒐᖅ 334.32(5)(f)). 

 

ᐱᔪᓐᓇᐅᑎᑎᑦ ᒪᓕᒐᖅᑎᒍᑦ ᐊᒻᒪᓗ ᐱᖃᓯᐅᑎᒍᓐᓇᖅᑐᑦ ᑕᒪᑐᒥᖓ ᐊᖏᖃᑎᒌᒍᑎᒥ:  

1. ᐃᓚᐅᖃᑕᐅᒍᒪᙱᓐᓂᖅ:  ᐃᓚᐅᖃᑕᐅᒍᒪᙱᒃᑯᕕᑦ ᐊᑖᒍᑦ ᐃᓗᓕᖏᓐᓂ ᐊᖏᖃᑎᒌᑦᑐᓄᑦ, 

ᑐᓂᓯᒋᐊᖃᖅᑐᑎᑦ ᐃᓚᐅᖃᑕᐅᒍᒪᙱᔾᔪᑎᒥᒃ ᑕᑕᑎᖅᓯᒪᔪᒥᒃ 

ᐅᓪᓗᖓ ᓅᕖᕝᕕᕆ 18, 2019. ᐃᓚᐅᖃᑕᐅᒍᒪᙱᒃᑯᕕᑦ 

ᐱᔪᓐᓇᐅᑎᑎᑦ ᐱᐅᓕᔭᐅᓂᐊᖅᑐᑦ ᐃᒻᒥᓂᖅᓱᕐᓗᑎᑦ 

ᐃᖅᑲᖅᑐᐃᕕᒃᑯᑦ ᐸᓯᐅᕆᒍᒪᒍᕕᑦ ᑲᓇᑕᒥ ᐋᓐᓂᖅᓯᒪᓂᕐᒧᑦ 

ᐃᓕᓐᓂᐊᖅᑎᐅᑎᓪᓗᑎᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ. 

ᐃᓚᐅᖃᑕᐅᒍᒪᙱᔾᔪᑎ ᑕᑕᑎᕋᑦᓴᖅ ᐊᑐᐃᓐᓇᐅᔪᑦ ᑲᑐᔾᔨᓂᒃᑯᑦ 

ᐸᓯᐅᕆᔪᓄᑦ ᐃᑭᐊᖅᑭᕕᖓᓂ ᐅᒡᕙᓘᓐᓃᑦ ᑐᓴᕆᐊᕐᕕᒋᓗᒋᑦ 

ᑲᑐᔾᔨᔪᓄᑦ ᓴᐳᓐᓂᐊᖅᑎᐅᔪᓂ.    

2. ᑕᑕᑎᕆᒋᑦ ᑐᑦᓯᕋᐅᑎᒥᒃ 

ᑮᓇᐅᔭᓄᑦ 

ᐊᑭᓕᖅᑕᐅᒍᑎᒥᒃ: 

ᐱᖃᑕᐅᒍᓐᓇᕈᕕᑦ ᐃᓕᓐᓂᐊᕆᐊᖅᑎᑕᕕᓂᕐᓄᑦ, 

ᑐᑦᓯᕋᕈᓐᓇᖅᑐᑎᑦ ᑕᑕᑎᕆᓂᒃᑯᑦ ᐊᑭᓕᖅᑕᐅᒍᒪᓂᕐᒧᑦ. 

ᑕᑕᑎᕆᒋᐊᖃᖅᑐᑎᑦ ᑐᑦᓯᕋᐅᑎᒥᒃ ᐊᐅᓪᓚᖅᑎᓪᓗᒍᓗ 

ᑐᑦᓯᕋᐅᑎᓄᑦ ᐊᓪᓚᑦᑎᒧᑦ ᖄᖏᓚᐅᖅᑎᓐᓇᒍ ᑐᑦᓯᕋᐅᑎᓄᑦ 

ᐃᓱᓕᓐᓇᖅ, ᓇᓗᓇᐃᖅᑕᐅᒪᔪᖅ ᒪᕐᕉᓐᓂᒃ ᐊᕝᕙᖓᓂᓪᓗ ᐊᕐᕌᒎᓐᓂᒃ 

ᐊᑐᓕᖅᑎᑕᐅᓯᒪᓕᖅᑎᓪᓗᒍ ᐅᓪᓗᖓᑕ. ᑐᑦᓯᕋᕐᕈᑏᑦ 

ᑕᑕᑎᕋᑦᓴᐃᑦ ᐊᑐᐃᓐᓇᐅᓂᐊᖅᑐᑦ ᑲᑐᔾᔨᔪᓄᑦ ᐸᓯᐅᕆᔪᓄᑦ 

ᐃᑭᐊᖅᑭᕕᖓᓂ ᐅᒡᕙᓘᓐᓃᑦ ᑐᑦᓯᕌᕆᓗᒋᑦ ᑲᑐᔾᔨᔪᐃᑦ 

ᓴᐳᓐᓂᐊᖅᑎᖏᓐᓂ ᑐᓂᔭᐅᓯᒪᒋᐊᖃᖅᓱᑎᓪᓗ ᑐᑦᓯᕋᖅᑐᓄᑦ 

ᐊᓪᓚᑦᑎᖓᓄᑦ,  



ᑐᓴᖅᑎᑦᓯᒍᑦ ᐊᖏᖃᑎᒌᓐᓂᐅᔪᒥ (ᑕᑭᔪᖅ ᑐᓴᖅᑎᑦᓯᒍᑦ) 

3. ᓇᓗᓇᐃᖅᑕᐅᔪᖅ 

ᐃᓚᐅᖃᑕᐅᒍᒪᙱᓐᓂᕐᒧᑦ: 

ᐃᖅᑲᖅᑐᐃᕕᓕᐊᕈᔾᔨᓯᒪᒍᕕᑦ ᐸᓯᐅᕆᓂᒃᑯᑦ ᑲᓇᑕᒥ ᑕᒪᑐᒧᖓ 

ᐃᓚᐅᔪᓄᑦ ᑮᓇᐅᔭᖃᖅᑎᑕᐅᓂᖏᑦᑕ, ᐊᐅᓚᑕᐅᓂᖏᑦᑕᓗ 

ᐅᓪᓗᐃᓐᓇᖅ ᐃᓕᓐᓂᐊᕆᐊᕐᕕᕕᓃᑦ ᐊᒻᒪᓗ ᓄᖅᑲᖅᑎᖏᒃᑯᕕᐅᓪᓗ 

ᓈᓚᐅᖅᑎᓐᓇᒍ ᓅᕖᕝᕕᕆ 18, 2019, ᓇᓗᓇᐃᖅᑕᐅᓂᐊᖅᑐᑎᑦ 

ᐃᓚᐅᖃᑕᐅᒍᒪᙱᓐᓂᕐᒧᑦ ᐊᖏᖃᑎᒌᒍᑕᐅᔪᓂ. 

ᐃᓚᐅᖃᑕᐅᒍᓐᓇᕐᓂᐊᙱᑦᑐᑎᑦ ᐱᒍᒪᓂᕐᒧᑦ 

ᐊᑭᓕᖅᑕᐅᒍᔪᑦᓴᓄᑦ ᑕᒡᕙᓂ ᑲᑐᔾᔨᓪᓗᑎᑦ ᐸᓯᐅᕆᔪᓄᑦ.   

ᑐᓂᓯᙱᒃᑯᕕᑦ ᐱᒍᒪᔾᔪᑎᓄᑦ  ᑐᑦᓯᕋᐅᑎᓄᑦ ᐊᒻᒪᓗ/ᐅᒡᕙᓘᓐᓃᑦ ᐱᒍᒪᙱᒃᑯᕕᑦ ᐃᓚᐅᖃᑕᐅᒍᒪᙱᑦᑐᓄᑦ, 

ᓇᓗᓇᐃᖅᑕᐅᓂᐊᖅᑐᑎᑦ ᓴᒃᑯᐃᓯᒪᒋᐊᖅᐱᑦ ᐸᓯᑦᓯᓂᕐᒥ ᓇᓗᓇᐃᖅᑕᐅᔪᓂ ᑕᒡᕙᓂ ᐊᖏᖃᑎᒌᓐᓂᕐᒧᑦ ᐃᖅᑲᖅᑐᐃᕕᐅᑉ 

ᓯᓚᑖᒍᑦ. ᑕᐃᒪᐃᒻᒪᑦ ᐱᒻᒪᕆᐅᕗᖅ ᓂᕈᐊᕈᕕᑦ ᓇᓪᓕᑐᐃᓐᓇᖏᓐᓂ ᒪᕐᕉᓐᓂᒃ ᓂᕈᐊᕐᕕᑦᓴᐅᔪᓂ ᖁᓛᓂ ᑕᐃᔭᐅᔪᓂᒃ. 

 

ᓯᕗᓂᐊᒍᑦ ᐸᓯᑦᓯᓯᒪᒍᕕᑦ ᐃᖅᑲᖅᑐᐃᕕᑦᑎᒍᒃ ᑲᓇᑕᒥ ᑕᒡᕘᓇ ᐃᓚᐅᔪᓂ ᑮᓇᐅᔭᖃᖅᑎᑕᐅᓂᖓᓄᑦ, ᐊᐅᓚᑕᐅᓂᖓᓄᓪᓗ 

ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᑐᐃᓐᓇᒃᑯᑦ ᐃᓕᓐᓂᐊᕐᕕᐅᔪᓂ ᑲᔪᓯᑎᙱᒃᑯᕕᐅᓪᓗ ᐃᒻᒥᒃᑯᑦ ᐃᖅᑲᖅᑐᐃᕕᒻᒧᑦ 

ᐴᖅᓯᓯᒪᓂᕐᓂ ᐅᓪᓗᖓ ᑎᑭᐅᑎᓚᐅᖅᑎᓐᓇᒍ  ᓅᕖᕝᕕᕆ 18, 2019, ᓇᓗᓇᐃᖅᑕᐅᓂᐊᖅᑐᑎᑦ ᐃᓚᐅᖃᑕᐅᙱᓂᕐᓄᑦ 

ᑕᒡᕙᓂ ᐊᖏᖃᑎᒌᒍᑎᒥᒃ.    

ᒪᓕᑦᑐᑦ ᒪᑉᐱᒐᐃᑦ ᑐᑭᓯᒋᐊᕈᑎᑦᓴᖃᖅᑐᑦ ᐃᓗᓕᖏᓐᓂ ᑲᑐᔾᔨᔪᓄᑦ ᐃᖅᑲᖅᑐᐃᕕᒃᑯᑦ ᐊᒻᒪᓗ ᐃᓗᓕᖏᓐᓂ 

ᐊᖏᖃᑎᒌᒍᑎᐅᑉ ᐃᖅᑲᖅᑐᐃᕕᒃᑰᙱᑦᑐᖅ. 

  

ᑕᒪᑐᒪ ᑐᓴᖅᑎᑦᓯᒍᑎᐅᑉ ᐃᓗᓕᖏᑦ: 

 

ᑐᑭᓯᒋᐊᕈᑎᑦᓴᒐᓚᐃᑦ ᐊᑕᖏᙱᑦᑐᑦ ᐱᔾᔪᑎᖃᖅᑐᑦ ᐊᖏᖃᑎᒌᒍᑎᒥᒃ 

1. ᓱᒻᒪᑦ ᐱᑎᑕᐅᕗᖓ ᑕᒪᑐᒥᖓ ᑐᓴᖅᑎᑦᓯᒍᑎᒥᒃ? 

2. ᓱᓇᐅᕙ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᑐᐃᓐᓇᒃᑯᑦ ᐃᓕᓐᓂᐊᕐᕕᒃ/ᒐᕙᒪᑐᖃᒃᑯᑦ ᐅᓪᓗᑐᐃᓐᓇᒃᑯᑦ ᐃᓕᓐᓂᐊᕐᕕᒃ? 

3. ᓱᓇᐅᕙ ᑲᑐᔾᔨᖃᑎᒌᓐᓂᒃᑯᑦ ᐃᖅᑲᖅᑐᐃᑎᑦᓯᒍᑦ? 

4. ᓱᓇᐅᕙ ᒪᒃᓖᓐ (McLean) ᓄᓇᖃᖅᑳᖅᓯᒪᔪᓄᑦ ᐅᓪᓗᑐᐃᓐᓇᒃᑯᑦ ᐃᓕᓐᓂᐊᕐᕕᒻᒥ ᑲᑐᔾᔪᓂᒃᑯᑦ ᐃᖅᑲᖅᑐᐃᕕᒻᒧᑦ 

ᐸᓯᑦᓯᓂᖅ? 

5. ᓱᒻᒪᑦ ᐱᑕᖃᖅᑲ ᐊᖏᖃᑎᒌᓐᓂᒃᑯᑦ ᑮᓇᐅᔭᖅᑕᕐᓂᕐᒥ? 

ᑭᒃᑯᑦ ᐃᓚᐅᖃᑕᐅᕙᑦ ᑕᒪᑐᒥᖓ ᐊᖏᖃᑎᒌᒍᑎᒥᒃ ᑮᓇᐅᔭᖅᑖᕐᓂᒃᑯᑦ? 

6. ᑭᒃᑯᑦ ᐃᓚᐅᖃᑕᐅᕙᑦ ᑕᒪᑐᒥᖓ ᐊᖏᖃᑎᒌᒍᑎᒥᒃ ᑮᓇᐅᔭᖅᑖᕐᓂᒃᑯᑦ? 

7. ᖃᓄᕐᓕ ᓱᖅᑯᐃᒪᑦᓯᐊᙱᒃᑯᒪ ᐃᓚᐅᖃᑕᐅᒻᒪᖔᕐᒪ ᑕᒪᑐᒥᖓ ᐊᖏᖃᑎᒌᒍᑎᒥᒃ? 

ᐊᖏᖃᑎᒌᓐᓂᒃᑯᑦ ᐃᑲᔫᑎᑦᓴᐃᑦ 

8. ᓱᓇᓂᑦ ᐊᖏᖃᑎᒌᒍᑎᑦ ᐱᕕᑦᓴᖃᖅᑲ? 

9. ᖃᓄᕐᓕ ᓴᐳᓐᓂᐊᖅᑏᑦ ᐊᑭᓕᖅᑕᐅᓂᐊᖅᑲᑦ? 

10. ᓱᓇᓂᒃ ᓴᒃᑯᐃᕗᖓ ᑕᒡᕙᓂ ᐊᖏᖃᑎᒌᒍᑎᒥᒃ? 

 

ᐃᓚᐅᖃᑕᐅᒍᒪᙱᓐᓂᖅ 

11. ᐲᖅᑎᒍᓐᓇᖅᑯᖔ ᓇᒻᒥᓂᖅ ᐊᖏᖃᑎᒌᓐᓂᐅᔪᒥᒃ? 

12. ᓱᓇᐅᕙᑦ ᐊᑦᑐᐃᓂᖃᕐᓂᐊᖅᑐᑦ ᐃᓚᐅᖃᑕᐅᒍᒪᙱᒃᑯᒪ ᐊᖏᖃᑎᒌᒍᑎᒥᒃ?  

ᑐᓂᔭᐅᓂᖅ ᐊᑭᓕᖅᑕᐅᓂᕐᒥ 

13. ᖃᖓᒃᑯᑦ ᑐᓂᔭᐅᓂᐊᖅᑯᖓ ᐊᑭᓕᖅᑕᐅᔾᔪᑎᒥᒃ? 

14. ᖃᓄᕐᓕ ᐱᓂᐊᕋᒃᑭᑦ ᐊᑭᓕᖅᑕᐅᔾᔪᑎᑦᓴᐃᑦ? 

15. ᖃᓄᕐᓕ ᑐᑦᓯᕋᐅᑎᒐ ᐊᖏᖅᑕᐅᖏᒃᑯᓂ? 

16. ᖃᓄᕐᓕ ᐊᖏᖃᑎᒋᙱᒃᑯᒃᑯ ᖃᓄᐃᓪᓗᐊᕐᓂᖓ ᐊᑭᓕᖅᑕᐅᒍᑎᐅᑉ?  

ᓴᐳᓐᓂᐊᖅᑏᑦ ᐃᓕᓐᓂᒃ ᑭᒡᒐᖅᑐᐃᔪᑦ 

17. ᑭᒃᑰᕙᓪᓕ ᓴᐳᓐᓂᐊᖅᑏᑦ ᑭᒡᒐᖅᑐᐃᔪᑦ ᐸᓯᑦᓯᔪᓂᒃ? 

ᑐᑭᓯᒋᐊᕈᑎᑦᓴᑲᓐᓃᑦ 

18. ᖃᓄᕐᓕ ᐱᒍᓐᓇᖅᑯᖓ ᑐᑭᓯᒋᐊᕈᑎᑦᓴᑲᓐᓂᕐᓂᒃ? 

 

 

ᑐᑭᓯᒋᐊᕈᑎᑦᓴᒐᓚᐃᑦ ᐊᑕᖏᙱᑦᑐᑦ ᐱᔾᔪᑎᖃᖅᑐᑦ ᐊᖏᖃᑎᒌᒍᑎᒥᒃ 

1. ᓱᒻᒪᑦ ᐱᑎᑕᐅᕗᖓ ᑕᒪᑐᒥᖓ ᑐᓴᖅᑎᑦᓯᒍᑎᒥᒃ? 

 

ᐱᑎᑕᐅᕗᑎᑦ ᑕᒪᑐᒥᖓ ᑐᓴᖅᑎᑦᓯᒍᑎᒥᒃ ᐱᔾᔪᑎᖃᖅᑐᓂ ᐱᖓᓲᓕᖅᑲᖓᔪᓂ ᐱᔾᔪᑎᐅᔪᓂ. 

 

ᓯᕗᓪᓕᖅ, ᑐᓂᓯᓯᒪᒐᕕᑦ ᐅᓪᓗᑐᐃᓐᓇᒃᑯᑦ ᐃᓕᓐᓂᐊᕐᕕᓐᓄᑦ ᑲᑐᔾᔨᔪᓄᑦ ᐸᓯᑦᓯᔪᓄᑦ ᓇᓗᓇᐃᖅᑕᐅᔪᓂ ᑕᑕᑎᖅᓯᒪᔪᒥᒃ 

Gowling WLG-ᑯᓐᓄᑦ. ᑕᑕᑎᖅᓯᒪᔭᐃᑦ ᐃᓚᐅᖃᑕᐅᒍᒪᓂᕐᒧᑦ ᑐᓂᔭᕕᓃᑦ ᑲᑐᔾᔨᔪᓄᑦ ᓴᐳᓐᓂᐊᖅᑎᖏᓐᓄᑦ 

ᐃᓗᓕᖃᖅᑐᖅ ᐅᓪᓗᒥᒨᖓᓂᖅᐹᓂᑦ ᑐᕌᕈᑎᕐᓃᕕᑦ ᑐᓴᖅᑎᑕᐅᒍᑎᑦᓴᓂ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᑦᑯᑦ 

ᐃᓕᓐᓂᐊᕐᕕᓂᓐ ᐃᖅᑲᖅᑐᐃᕕᒃᑯᑦ ᖃᓄᐃᓕᖓᓕᕐᒪᖔᑕ ᐊᒻᒪᓗ ᐊᖏᖃᑎᒌᓐᓂᐅᑉ ᐊᖏᖅᑕᐅᓯᒪᓂᖓᑕ. 

 

ᑐᖏᓕᐊ, ᑭᓇᑭᐊᖅ ᖃᐅᔨᒪᔭᐃᑦ ᐃᓕᓐᓄᑦ ᑐᓂᓯᔪᒥᓂᖅ ᑐᑭᓯᒋᐊᕈᑎᑦᓴᓂᒃ ᐅᑉᐱᕈᓱᒃᑲᒥᒃ ᑕᒪᑐᒪ ᓄᓇᖃᖅᑳᖅᓯᒪᔪᐃᑦ 

ᐃᓪᓗᐃᓐᓇᒃᑯᑦ ᐃᓕᓐᓂᐊᕆᐊᖅᑎᑕᐅᖃᑦᑕᕐᓂᕕᓂᖓᓄᑦ ᐊᖏᖃᑎᒌᒍᑦ ᐃᓕᓐᓂᒃ ᐊᑦᑐᐃᓂᖃᕐᓂᐊᕆᐊᖓ 

ᐱᔪᓐᓇᐅᑎᑎᒍᑦ. ᐅᖃᓕᒫᖅᑕᐃᓐᓇᕆᒍᒃ ᐃᓘᓐᓇᓂ ᑐᓴᖅᑎᑦᓯᒍᑎ ᐃᑉᐱᒍᓱᑦᓯᐊᕐᓗᑎᑦ ᒪᓕᒐᖅᑎᒍᑦ ᐱᔪᓐᓇᐅᑎᑎᑦ 

ᐊᑦᑐᖅᑕᐅᓂᖃᕐᓂᐊᕐᒪᑕ ᖃᓄᐃᓕᐅᕆᐊᙱᒃᑲᓗᐊᕈᕕᑦ. 

 

ᐱᖓᔪᐊᑦ, ᓇᐃᐱᑕᕕᓃᑦ ᑐᓴᖅᑎᑦᓯᒍᑎ ᓄᓇᓕᓐᓂ ᑐᓴᖅᑎᑦᓯᒍᑎᓂ  ᐊᒥᓲᓂᖅᐹᓂᒃ ᑐᓴᖅᑎᑦᓯᒍᒪᒧᑦ ᐃᓚᐅᖃᑕᐅᔪᓂᒃ 

ᑲᑐᔾᔨᔪᓄᑦ ᐸᓯᑦᓯᔪᓄᑦ, ᐊᔾᔨᖏᓐᓂ ᑐᓴᖅᑎᑦᓯᒍᑏᑦ ᑐᓂᔭᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᑲᓇᑕᓕᒫᒥ 

ᐃᓚᐅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᑲᑎᒪᔨᖏᑦ ᐊᒻᒪᓗ ᐊᓪᓚᒡᕕᖃᕐᕕᖏᑦ ᓱᐃᓛᕿᕕᖏᓪᓗ ᑲᓇᑕᓕᒫᒥ, ᐊᓯᖏᓪᓗ 

ᑎᒥᐅᔪᑦ ᑲᑐᔾᔨᖃᑎᒌᑦᑐᓪᓗ. ᐅᖃᓕᒫᖅᑕᐃᓐᓇᕆᒍᒃ ᐃᓘᓐᓇᓂ ᑐᓴᖅᑎᑦᓯᒍᑎ ᐃᑉᐱᒍᓱᑦᓯᐊᕐᓗᑎᑦ ᒪᓕᒐᖅᑎᒍᑦ 

ᐱᔪᓐᓇᐅᑎᑎᑦ ᐊᑦᑐᖅᑕᐅᓂᖃᕐᓂᐊᕐᒪᑕ ᖃᓄᐃᓕᐅᕆᐊᙱᒃᑲᓗᐊᕈᕕᑦ.  

 

2. ᓱᓇᐅᕙ ᐅᓪᓗᐃᓐᓇᖅ ᐃᓕᓐᓂᐊᕆᐊᕐᕕᒃ? 

 

ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕖᑦ ᐅᒡᕙᓘᓐᓃᑦ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕖᑦ 

ᐃᓚᐅᔪᑦ ᐃᓘᓐᓇᑎᑦ ᐃᓕᓐᓂᐊᕐᕖᑦ ᐱᒋᐊᖅᑎᑕᕕᓃᑦ ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᖏᓐᓄᑦ ᐃᓄᓕᕆᔨᑐᖃᒃᑯᓐᓄᑦ 

ᓄᓇᖃᖅᑳᖅᓯᒪᔪᐃᑦ ᐃᓕᓐᓂᐊᖅᑏᑦ ᑲᓇᑕᒥ ᐃᓕᓐᓂᐊᕆᐊᕐᕕᒋᖃᑦᑕᖅᑕᕕᓂᖏᑦ ᒪᓕᒐᖅᑎᒍᑦ ᒪᓕᑦᑐᓂ (ᓄᓇᖃᖅᑳᖅᓯᒪᔪᓄᑦ 

ᒪᓕᒐᓕᐊᖅ, ᐊᑐᐊᒐᕐᓄᑦ ᑲᑎᒪᔩᑦ, ᓄᓇᓕᓐᓂ ᐊᕕᑦᑐᖅᓯᒪᔪᓂ ᐊᑐᐊᒐᐃᑦ ᐊᒻᒪᓗ ᐊᓯᖏᑦ ᒪᓕᒐᓕᐊᖑᓯᒪᔪᑦ), ᑮᓇᐅᔭᑎᒍᑦ 

ᐊᐅᓚᑕᐅᔪᕕᓃᑦ ᐃᓘᓐᓈᒍᑦ ᐃᓚᐃᓐᓇᖓᒍᓪᓘᓐᓃᑦ ᑲᓇᑕᒧᑦ. ᐊᔾᔨᒋᙱᑦᑕᖏᓪᓕ ᓄᓇᖃᖅᑳᖅᓯᒪᔪᑦ 

ᐃᓕᓐᓂᐊᕆᐊᖅᑎᑕᐅᕕᐅᖃᑦᑕᖅᑐᕕᓂᕐᓂ ᓇᔪᐃᓐᓇᕐᑕᒥᓂ, ᐃᓕᓐᓂᐊᖅᑏᑦ ᓇᔪᐃᓐᓇᖃᑦᑕᓚᐅᖏᑦᑐᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕐᕕᓐᓂ.  ᐱᔾᔪᑎᑦᓴᐃᑦ ᐊᒥᒐᖅᑐᓂ (ᓯᓚᕐᓂᓪᓗᓐᓂᖅ ᐊᓯᖏᓪᓗ) ᐃᓕᓐᓂᐊᖅᑎ ᓇᔪᖅᐸᑦᑐᕕᓃᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕐᕕᓐᓂ. 

 

3. ᓱᓇᐅᕙ ᑲᑐᔾᔨᓂᒃᑯᑦ ᐃᖅᑲᖅᑐᐃᕕᓕᐊᕈᔾᔨᓯᒪᓂᖅ? 

 ᑲᑐᔾᔨᓂᒃᑯᑦ ᐃᖅᑲᖅᑐᐃᕕᓕᐊᕈᔾᔨᓯᒪᓂᖅ, ᐊᑕᐅᓯᐅᔪᖅ ᐊᒥᓱᓪᓘᓐᓃᑦ ᑕᐃᔭᐅᓂᖃᖅᑐᑦ “ᐸᓯᑦᓯᔩᑦ” ᑮᓇᐅᔭᖅᑖᕋᓱᐊᕐᓂᒃᑯᑦ 

ᐃᖅᑲᖅᑐᐃᕕᒻᒧᑦ ᐴᖅᓯᓯᒪᔪᑦ ᑭᒡᒐᖅᑐᐃᓪᓗᑎᑦ ᐊᓯᒥᓂᒃ ᐊᑦᑐᖅᑕᐅᖃᓯᐅᑎᓯᒪᔪᓂᒃ ᑕᐃᒫᑦᓴᐃᓐᓇᖅ. ᐃᓘᓐᓇᑎᑦ ᐃᓄᖏᑦ 

ᑕᐃᔭᐅᔪᑦ “ᑲᑐᔾᔨᔪᑦ” ᐅᒡᕙᓘᓐᓃᑦ “ᑲᑐᔾᔨᔪᓂ ᐃᓚᐅᖃᑕᐅᔪᑦ.” ᐃᖅᑲᖅᑐᐃᕖᑦ ᐱᓇᐃᓗᑕᐅᔪᓂᒃ ᐱᓕᕆᐊᖃᖅᑐᑦ 

ᐃᓘᓐᓇᖏᓐᓄᑦ ᐊᑦᑐᖅᑕᐅᔪᕕᓂᕐᓄᑦ, ᐃᓚᐅᙱᑦᑎᓪᓗᒋᑦ ᑕᐃᒃᑯᐊ ᐃᓚᐅᖃᑕᐅᒍᒪᙱᑦᑐᑦ ᑕᒪᑐᒥᖓ ᐃᖅᑲᖅᑐᐃᕕᒃᑯᑦ 

ᑮᓇᐅᔭᖅᑖᕋᓱᐊᖅᑐᓂ.  ᑲᑐᔾᔨᖃᑕᐅᔪᖅ ᐃᓚᐅᖃᑕᐅᒍᓐᓃᕐᕕᖃᖅᑐᖅ ᑲᑐᔾᔨᔪᓂ ᐃᖅᑲᖅᑐᐃᕕᒃᑯᑦ 

“ᐃᓚᐅᖃᑕᐅᒍᒪᙱᔾᔪᑎᒃᑯᑦ” 

 

4. ᓱᓇᒥᒃ ᓄᓇᖃᖅᑳᖅᓯᒪᔪᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕆᐊᖅᑎᑕᐅᓂᕐᒧᑦ ᑲᑐᔾᔨᔪᓄᑦ ᐸᓯᐅᕆᓂᖅ ᑐᑭᖃᖅᑳ? 

 

ᒪᓕᒐᖅᑎᒍᑦ ᐊᐅᓚᓂᐅᔪᖅ, ᒪᒃᓖᓐ (McLean) ᐊᑭᕋᖅᑐᖅᑐᖅ ᑲᓇᑕ (ᐃᖅᑲᖅᑐᐃᕕᒃᑯᑦ ᓇᓗᓇᐃᒃᑯᑕᖓᑕ ᓈᓴᐅᑎᖓ T-2169-

16), ᐃᓕᔭᐅᓚᐅᖅᑐᖅ ᑮᓇᐅᔭᖅᑖᕋᓱᐊᕈᑎᓄᑦ ᑲᑐᔾᔨᓪᓗᑎᑦ ᑲᓇᑕᒥ ᐋᓐᓂᖅᑕᐅᓯᒪᓂᕐᒧᑦ ᐃᓕᓐᓂᐊᖅᑏᑦ 

ᐃᓕᓐᓂᐊᕆᐊᖃᑦᑕᖅᑐᒥᓃᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓂ ᐅᒡᕙᓘᓐᓃᑦ ᒐᕙᒪᑐᖃᒃᑯᑦ 

ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓂ. ᐃᓕᓐᓂᐊᖅᑏᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓂ 

ᐅᒡᕙᓘᓐᓃᑦ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕖᓐᓂ ᐅᖃᐅᓯᖃᖅᓯᒪᔪᑦ ᐱᓂᕐᓗᑦᑕᐅᓂᕕᓂᕐᒧᑦ ᑎᒥᒃᑯᑦ, ᓄᓕᐊᕐᓂᒃᑯᑦ, 

ᐃᓱᒪᒃᑯᓪᓗ ᐋᓐᓂᑎᖅᑕᐅᓪᓗᑎᑦ ᐃᓕᓴᐃᔨᓄᑦ, ᑲᒪᔨᒻᒪᕆᓐᓄᑦ, ᐃᓕᓐᓂᐊᖅᑎᐅᖃᑎᒥᓄᑦ ᐊᓯᖏᓐᓄᓗ. ᐃᓚᖏᓐᓂ, 

ᐱᓂᕐᓗᑦᑕᐅᓃᑦ ᐱᓗᐊᖅᓯᒪᔪᑦ. ᑕᒪᒃᑯᐊ ᐱᓂᕐᓗᑦᑕᐅᓃᑦ ᖄᖓᒍᑦ ᑕᐸᔭᐅᓂᒃᑯᑦ, ᒥᑭᓪᓕᑎᖅᑐᖅᑕᐅᓂᒃᑯᑦ ᑲᙳᓵᖅᑕᐅᓂᒃᑯᓪᓗ 

ᐃᓕᓐᓂᐊᖅᑏᑦ ᓄᓇᖃᖅᑳᖅᓯᒪᓂᖏᓐᓄᑦ ᐱᐅᓯᖏᑦᑎᒍᑦ ᐅᖃᐅᓯᖏᑦᑎᒍᓪᓗ. {1] ᐱᓪᓗᓂ ᒪᒃᓖᓐ (McLean) ᐊᑭᕋᖅᑐᖅᑎᓪᓗᒍ 

ᑲᓇᑕᒥ, ᐸᓯᐅᕆᔪᑦ ᐃᓕᑕᕆᔭᐅᒍᒪᓯᒪᔪᑦ ᐃᖅᑲᖅᑐᐃᕕᑦᑎᒍᑦ ᐱᓂᕐᓗᑦᑕᐅᓯᒪᓂᕐᒧᑦ ᐃᓕᓐᓂᐊᕆᐊᖃᑦᑕᖅᑐᕕᓃᑦ 

ᐅᓪᓗᐃᓐᓇᒃᑯᑦ ᐊᒻᒪᓗ ᖃᑕᙳᑎᖏᓪᓗ.   

 

ᐃᖅᑲᖅᑐᐃᕕᑦᑎᒍᑦ ᐸᓯᑦᓯᓂᖅ ᐃᓕᑕᕆᔭᐅᓚᐅᖅᑐᖅ ᐸᐃᑉᐹᖅᑎᒍᑦ ᑲᑐᔾᔨᓂᒃᑯᑦ ᐃᖅᑲᖅᑐᐃᔨᒧᑦ ᕕᓚᓐ (Phelan) 

ᐃᖅᑲᖅᑐᐃᔨᑐᖃᒃᑯᓐᓂ ᐅᓪᓗᖓᓂ ᔫᓂ 21, 2018. ᐃᖅᑲᖅᑐᐃᕕᓕᐊᖅᑎᑕᐅᓯᒪᔪᑦ ᐱᒋᐊᖅᑎᑕᐅᓚᐅᖅᑐᑦ ᒋᐅᕆ ᒪᒃᓖᓐ 

(Garry McLean), ᐃᓅᒍᓐᓃᖅᑐᕕᓂᐅᔪᖅ ᐊᖏᖃᑎᒌᓐᓂᖅ ᑎᑭᐅᑎᓚᐅᖅᑎᓐᓇᒍ. ᐃᖅᑲᖅᑐᐃᕖᑦ ᑎᒃᑯᐊᖅᓯᓯᒪᔪᑦ ᕌᑦᔪ ᐊᒐᔅᑏ 

(Roger Augustine) ᐊᒻᒪᓗ ᑲᓛᑕᑦ ᑲᒫᓐᑕ (Claudette Commanda) ᑭᒡᒐᖅᑐᐃᓂᐊᖅᑎᓪᓗᒋᑦ ᐸᓯᑦᓯᔪᓂᒃ 

ᐃᓅᖏᓐᓇᖅᑐᓄᑦ ᑲᑐᔾᔨᔪᓄᑦ. ᑐᓴᕆᐊᕐᕕᐅᒍᓐᓇᖅᑑᒃ ᐊᖅᑯᑕᐅᓗᑎᑦ ᑲᑐᔾᔨᔪᑦ ᓴᐳᓐᓂᐊᖅᑎᖏᑦ ᑐᕌᕈᑎᖓ ᐊᑖᓂᑦᑐᖅ 

ᒪᓕᓪᓗᒍ. 

 

 

5. ᓱᒻᒪᑦ ᐊᖏᖃᑎᒌᓐᓂᖅᑕᖃᖅᑲ? 

 

ᐃᖅᑲᖅᑐᐃᕕᕐᔪᐊᒃᑯᑦ ᐊᖏᖅᓯᒪᓕᖅᑐᑦ ᑲᓇᑕᓕᒫᒥ ᓯᓚᑖᒍᑦ ᐃᖅᑲᖅᑐᐃᕖᑦ ᐊᖏᖃᑎᒌᒍᒻᒥᒃ ᐊᑯᓐᓂᖏᓐᓂ ᑲᓇᑕᐅᑉ ᐊᒻᒪᓗ 

ᑲᑐᔾᔨᔪᑦ ᐸᓯᑦᓯᔪᑦ ᐱᔾᔪᑕᐅᑎᓪᓗᒋᑦ ᑲᓇᑕᐅᑉ ᐱᒋᐊᖅᑎᑕᒥᓂᖏᑦ, ᑮᓇᐅᔭᖃᖅᑎᑕᒥᓂᖏᑦ, ᐊᐅᓚᑕᒥᓂᖏᓪᓗ ᒐᕙᒪᑐᖃᒃᑯᑦ 

ᓄᓇᖃᖅᑳᖅᓯᒪᔪᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕖᑦ ᐊᒻᒪᓗ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕖᑦ. ᒪᓕᑦᑐᓂ ᐊᖏᖃᑎᒌᓐᓂᕐᒥ 

ᑐᓵᓂᖃᓚᐅᖅᑎᓪᓗᒋᑦ ᐅᓪᓗᖓᓂ ᒪᐃ 13 ᑎᑭᓪᓗᓂ 15, 2019 ᐅᐊᓇᐲᒡᒥ, ᒫᓂᑑᕙᒥ, ᐃᖅᑲᖅᑐᐃᕕᕐᔪᐊᒃᑯᑦ 

ᓇᓗᓇᐃᕆᓚᐅᖅᑐᑦ ᐊᖏᖃᑎᒌᓐᓂᐅᔪᒥ ᐊᑯᓐᓂᖏᑦᑕ ᑲᓇᑕ ᐊᒻᒪᓗ ᑲᑐᔾᔨᔪᓂ ᓈᒻᒪᑦᓯᐊᕆᐊᖓ, ᐱᓗᐊᕋᓂᓗ, ᐊᒻᒪᓗ 

ᐱᐅᓂᖅᐹᖑᒋᐊᖓ ᑲᑐᔾᔨᔪᓄᑦ ᐃᓘᓐᓇᖏᓐᓄᑦ. 

 

ᐱᔾᔪᑎᖓ ᐊᖏᖃᑎᒌᓐᓂᐅᑉ ᐊᖏᖅᑕᐅᓪᓗᓂᓗ ᐃᖅᑲᖅᑐᐃᕕᕐᔪᐊᓄᑦ, ᐃᓚᐅᖃᑕᐅᔪᓕᒫᑦ ᐊᑐᕆᐊᑐᙱᓈᖅᑐᑦ 

ᓇᓗᓇᕈᓐᓇᖅᑐᒥᒃ ᑐᑭᑖᖅᑕᐅᕕᑦᓴᖓᑕ ᐃᖅᑲᖅᑐᐃᕕᒻᒥ, ᑭᖑᕙᕆᐊᕈᓐᓇᖅᑐᓂᓪᓗ ᑐᑭᑖᕋᓱᐊᕐᓂᖏᓐᓂ ᐊᑭᑐᒐᔭᕐᓂᖓᓂᓪᓗ 

ᐃᖅᑲᖅᑐᐃᕕᓪᓕᕈᔾᔨᓯᒪᓂᐅᑉ ᐊᖏᔫᑎᓪᓗᒍ ᓇᓗᓇᕈᓐᓇᑎᓪᓗᒍᓗ ᐃᓗᓕᖏᑦ. ᖄᖓᒍᑦ ᑮᓇᐅᔭᖅᑖᕐᓂᐅᑉ ᐱᔭᐅᔪᑦᓴᑦ 

ᐃᓅᖏᓐᓇᖅᑐᓄᑦ ᑲᑐᔾᔨᔪᓄᑦ, ᐊᖏᖃᑎᒌᓐᓂᖅ ᐱᕕᑦᓴᖃᖅᑎᑦᓯᔪᖅ ᐃᑲᔫᑎᑦᓴᓂᒃ ᐱᔭᐅᓯᒪᒐᔭᙱᑦᑐᓂ ᑲᔪᓯᓐᓂᖅᐸᑕ 

ᐃᖅᑲᖅᑐᐃᔨᑎᒍᑦ ᐃᓗᓕᖃᖅᑐᖅ $200,000,000 (ᑲᓇᑕᒥ ᑮᓇᐅᔭᑦ) ᑭᖑᕚᖏᓐᓄᑦ ᐊᑐᖅᑕᐅᔪᑦᓴᓂ ᐱᓕᕆᐊᑦᓴᑎᒍᑦ 

ᐃᖅᑲᐅᒪᓂᒃᑯᑦ, ᖃᓂᒪᓐᓇᖏᑦᑐᓕᕆᓂᒃᑯᑦ ᐱᓕᕆᐊᑦᓴᓂ, ᐊᒻᒪᓗ ᐅᖃᐅᓯᓕᕆᓂᒃᑯᑦ ᐃᓕᖅᑯᓯᓕᕆᓂᒃᑯᓪᓗ ᐱᓕᕆᐊᑦᓴᓂᑦ.  

ᑭᒃᑯᑦ ᐃᓚᐅᖃᑕᐅᕙᑦ ᑕᒪᑐᒥᖓ ᐊᖏᖃᑎᒌᒍᑎᒥᒃ ᑮᓇᐅᔭᖅᑖᕐᓂᒃᑯᑦ? 

 

6. ᑭᒃᑯᑦ ᐃᓚᐅᖃᑕᐅᕙᑦ ᐊᖏᖃᑎᒌᓐᓂᐅᔪᒥ? 

 

ᐃᓕᓐᓂᐊᕆᐊᖃᑦᑕᖅᑐᒥᓃᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓂ ᐊᒻᒪᓗ ᒐᕙᒪᑐᖃᒃᑯᑦ 

ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓂ (“ᐃᓅᖏᓐᓇᖅᑐᑦ ᑲᑐᔾᔨᔪᓂ ᐃᓇᐅᖃᑕᐅᔪᑦ) ᖃᑕᙳᑎᖏᓪᓗ (“ᖃᑕᙳᑎᖏᓪᓗ 

ᑲᑐᔾᔨᔪᓄᑦ ᐃᓚᐅᖃᑕᐅᔪᑦ”) ᐃᓚᐅᖃᑕᐅᓯᐅᑎᔪᑦ ᑕᒪᑐᒥᖓ ᐊᖏᖃᑎᒌᓐᓂᐅᔪᒥ.  

 

ᐱᖃᑕᐅᕕᑦᓴᖅ ᐃᓅᖏᓐᓇᖅᑐᓄᑦ ᑲᑐᔾᔨᔪᓄᑦ ᐃᓚᐅᔪᓂ, ᐱᖃᑕᐅᒍᒪᓯᒪᔪᖅ ᐃᓕᓐᓂᐊᕆᐊᖅᑐᕕᓂᐅᒋᐊᓕᒃ 

ᓇᓗᓇᐃᖅᑕᐅᒪᔪᓂ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ ᐊᐅᓚᑕᐅᑎᓪᓗᒋᑦ ᑕᐃᑦᓱᒪᓂ ᑲᓇᑕᒧᑦ ᐊᒻᒪᓗ ᐱᓂᕐᓗᑦᑕᕕᓂᐅᓗᓂ 

ᓇᓗᓇᐃᖅᑕᐅᒪᔪᓂ ᐱᓂᕐᓗᓐᓂᕐᒧᑦ ᐃᓕᓐᓂᐊᕆᐊᖅᓯᒪᑎᓪᓗᒋᑦ. ᓇᓗᓇᐃᖅᑕᐅᒪᔪᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕖᑦ 

ᑎᑎᖅᑕᐅᒪᔪᑦ ᓇᓗᓇᐃᖅᓯᒍᑎᒥ K ᐊᖏᖃᑎᒌᓐᓂᕐᒧᑦ, ᐊᑐᐃᓐᓇᐅᒻᒥᔪᑦ ᑲᑐᔾᔨᓂᒃᑯᑦ ᐸᓯᐅᕆᔪᓄᑦ ᐃᑭᐊᖅᑭᕕᖓᓂ 

ᕿᒥᕐᕈᔭᐅᒍᓐᓇᖅᑐᑦ ᓇᓗᓇᐃᖅᑕᐅᒍᑎᖏᓪᓗ. ᐃᓘᓐᓇᑎᑦ ᐱᒍᓐᓇᖃᑕᐅᔪᑦ ᐃᓅᖏᓐᓇᖅᑐᓂ ᑲᑐᔾᔨᔪᓂ 

ᓇᓗᓇᐃᔭᐃᒋᐊᖃᕐᓂᐊᖅᑐᑦ ᓴᐳᒻᒥᔾᔪᑎᑦᓴᓂᓪᓗ ᐱᓯᒪᑦᓯᓗᑎᑦ ᑐᑦᓯᕋᐅᑎᖏᓐᓄᑦ. 

 

ᖃᑕᙳᑎᖏᑦ ᑲᑐᔾᔨᔪᐃᑦ ᐃᓚᐅᖃᑕᐅᔪᓄᑦ ᑮᓇᐅᔭᓂᒃ ᑐᓂᔭᐅᓂᐊᙱᑦᑐᑦ ᑕᒪᑐᒥᖓ ᐊᖏᖃᑎᒌᒍᑎᒥᒃ. ᑭᓯᐊᓂᓕ, 

$200,000,000 (ᑲᓇᑕᒥ ᑮᓇᐅᔭᑦ) ᑭᖑᕚᖏᓐᓄᑦ ᑮᓇᐅᔭᖃᖅᑎᑕᐅᓃᑦ ᐃᑲᔪᖅᓯᒍᑎᑦᓴᐃᑦ ᐃᖅᑲᐅᒪᓂᕐᒧᑦ, 

ᖃᓄᐃᙱᓯᐊᕐᓂᕐᒧᑦ/ᒪᒥᓴᕐᓂᕐᒧᒃ, ᐊᒻᒪᓗ ᐅᑎᖅᑎᑕᐅᒐᓱᐊᕐᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ ᐱᐅᓯᑐᖃᖏᓪᓗ. 

 

 

7. ᖃᓄᕐᓕ ᓱᖅᑯᐃᒪᙱᒃᑯᒪ ᐃᓚᐅᖃᑕᐅᒋᐊᑦᓴᖅ ᐊᖏᖃᑎᒌᓐᓂᐅᔪᒥ? 

 

ᓱᖅᑯᐃᓱᑦᓯᐊᙱᒃᑯᕕᑦ ᐃᓚᐅᖃᑕᐅᒻᒪᖔᖅᐱᑦ ᐊᖏᖃᑎᒌᒍᑎᓐᓂᕐᒥ, ᐅᖄᓚᕕᒋᒍᓐᓇᖅᑕᑎᑦ ᑲᑐᔾᔨᔪᓂ ᓴᐳᓐᓂᐊᖅᑏᑦ 

ᑐᕋᐃᓐᓇᕐᕕᒋᓗᒋᑦ ᐅᕗᖓ ᐊᑭᖃᙱᑦᑐᒧᑦ ᓈᓴᐅᑎᒧᑦ: 1 (844) 539-3815 ᐅᒡᕙᓘᓐᓃᖅ ᖃᕆᑕᐅᔭᒃᑯᑦ ᑕᑯᓂᐊᕐᓗᑎᑦ 

www.IndianDaySchools.com  

ᐊᖏᖃᑎᒌᓐᓂᒃᑯᑦ ᐃᑲᔫᑎᑦᓴᐃᑦ 

 

8. ᓱᓇᓂᒃ ᐊᖏᖃᑎᒌᒍᑎ ᐱᑎᑦᓯᕙ? 

 

ᑖᓐᓇ ᐊᖏᖃᑎᒌᒍᑎ ᐱᕕᑦᓴᖃᖅᑎᑦᓯᔪᖅ ᑮᓇᔭᖅᑖᕐᓂᕐᒥ ᐃᓅᖏᓐᓇᖅᑐᓄᑦ ᐃᓕᓐᓂᐊᕆᐊᖃᑦᑕᖅᑐᕕᓂᕐᓄᑦ ᐊᑑᑎᔪᕕᓂᕐᓂ 

ᐱᓂᕐᓗᑦᑕᐅᓂᕐᓄᖅ ᐃᓕᓐᓂᐊᕆᐊᖃᑦᑕᑎᓪᓗᒋᑦ ᓇᓗᓇᐃᖅᑕᐅᒪᔪᓂ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕆᐊᕐᕕᓐᓂ ᐅᒡᕙᓘᓐᓃᑦ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓂ ᐅᓪᓗᖏᑦ ᐱᕕᑦᓴᖃᕐᕖᑦ ᐱᑎᓪᓗᒋᑦ 

(“ᐱᖃᑕᐅᒍᓐᓇᖅᑐᑦ ᑲᑐᔾᔨᔪᓂ ᐃᓚᐅᖃᑕᐅᔪᓄᑦ”). ᑎᑎᖅᑕᐅᒪᔪᑦ ᐅᓪᓗᑐᐃᓐᓇᒃᑯᑦ ᐃᓕᓐᓂᐊᕆᐊᕐᕖᑦ ᓇᓗᓇᐃᖅᑕᐅᒪᔪᑦ 

ᓇᓗᓇᐃᖅᓯᒍᑎᒥ K ᐊᖏᖃᑎᒌᒍᑎᐅᑉ ᐃᓗᐊᓂ.    

 

ᑖᓐᓇ ᐊᖏᖃᑎᒌᒍᑎ ᐊᑐᐃᓐᓇᖃᖅᑎᑦᓯᒻᒥᔪᖅ ᑮᓇᐅᔭᓂᒃ $200,000,000 (ᑲᓇᑕᒥ ᑮᓇᐅᔭᑦ) ᐃᑲᔪᖅᓯᒍᑎᑦᓴᓂᒃ 

ᐃᖅᑲᐅᒪᑦᓯᓂᕐᒧᑦ ᐱᓕᕆᐊᑦᓴᓂᒃ, ᖃᓄᐃᙱᓯᐊᕐᓂᕐᒨᖓᔪᓂᒃ, ᐅᖃᐅᓯᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᐱᓕᕆᐊᑦᓴᓄᑦ. 

ᑕᒪᓐᓇ ᑮᓇᐅᔭᖅ ᑐᑦᓯᕌᕆᔭᐅᒍᓐᓇᖅᑐᑦ ᑐᑦᓯᕋᐅᑎᑎᒍᑦ ᑮᓇᐅᔭᖃᖅᑎᑕᐅᒍᓐᓇᖅᑐᓂ ᒪᒃᓖᓐ (McLean) ᐅᓪᓗᐃᓐᓇᒃᑯᑦ 

ᐃᓕᓐᓂᐊᕆᐊᖅᑎᑕᐅᕙᑦᑐᕕᓂᕐᓄᑦ ᐊᖏᖃᑎᒌᓐᓂᕐᒧᖅ ᑯᐊᐸᕇᓴᓐᑯᑦ, ᑐᓂᑎᐅᖅᑲᑎᓂᐊᖅᑐᑦ ᑮᓇᐅᔭᓂᒃ ᑎᒥᐅᔪᓄᑦ 

ᐱᓕᕆᐊᑦᓴᐅᔪᓄᓪᓗ.   

 

ᐱᖃᑕᐅᒍᓐᓇᖅᑐᑦ ᑲᑐᔾᔨᔪᓂ ᐃᓚᐅᖃᑕᐅᔪᑦ ᑐᑦᓯᕋᕆᐊᖃᕐᓂᐊᖅᑐᑦ ᑕᑕᑎᖅᓯᒪᔪᒃᑯᑦ ᑐᑦᓯᕋᖅᑐᓄᑦ ᐊᓪᓚᑦᑎᖓᓄᑦ 

ᐱᑎᑕᐅᒍᒪᒍᑎᑦ ᐊᑭᓕᖅᑕᐅᒍᑎᓂᒃ. ᑲᓇᑕ ᐊᖏᖅᓯᒪᔪᖅ ᐊᑭᓖᓂᐊᕆᐊᖅ ᑮᓇᐅᔭᓂᒃ ᐱᖃᑕᐅᒍᓐᓇᖅᑐᓄᑦ ᑲᑐᔾᔨᓂᒃᑯᑦ 

ᐃᓚᐅᔪᓄᑦ ᒪᓕᓪᓗᒋᑦ ᖃᓄᑎᒋ ᐱᓂᕐᓗᑦᑕᐅᓯᒪᓂᖏᑦ ᐃᓕᓐᓂᐊᕆᐊᖃᑦᑕᑎᓪᓗᒋᑦ ᐅᓪᓗᐃᓐᓇᒃᑯᑦ ᓇᓗᓇᐃᖅᓯᒍᑖᓂ K. 

ᖃᓄᑎᒋ ᐱᓂᕐᓗᑦᑕᐅᓯᒪᔪᑦ ᓇᓗᓇᐃᖅᓯᑦᔪᑎ ᐃᓗᓕᖃᖅᑐᖅ ᑕᓪᓕᒪᓂᒃ ᖁᓕᕇᑦᑐᓂᒃ ᑮᓇᐅᔭᖅᑖᕈᑕᐅᒍᓐᓇᖅᑐᓂ. 

ᖁᓕᕇᓐᓂᖏᑦ ᐊᒻᒪᓗ ᖃᓄᑎᒋ ᑮᓇᐅᔭᖅᑖᕈᓐᓇᕐᓂᖏᑦ ᐃᒪᐃᓕᖓᕗᑦ: 

 

ᖁᒡᕙᓯᓐᓂᖓ 1: $10,000 (CDN)  

ᖁᒡᕙᓯᓐᓂᖓ 2: $50,000 (CDN) 

ᖁᒡᕙᓯᓐᓂᖓ 3: $100,000 (CDN) 

ᖁᒡᕙᓯᓐᓂᖓ 4: $150,000 (CDN) 

ᖁᒡᕙᓯᓐᓂᖓ 5: $200,000 (CDN) 

 

ᐊᑖᓂ ᐊᖏᖃᑎᒌᒍᑎᐅᑉ, ᐱᖃᑕᐅᒍᓐᓇᖅᑐᑦ ᑲᑐᔾᔨᔪᓂ ᐃᓚᐅᖃᑕᐅᔪᑦ ᐱᑎᑕᐅᓂᐊᖅᑐᑦ ᐊᑕᐅᓯᐊᖅᑐᒥᒃ ᐊᑭᓕᖅᑕᐅᒍᑎᒥᒃ 

ᒪᓕᓪᓗᒍ ᐱᓂᕐᓗᑦᑕᐅᓂᕕᓂᖓ ᐃᓕᓐᓂᐊᕆᐊᖅᑎᑕᐅᖃᑦᑕᖅᑎᓪᓗᒋᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕐᕕᓐᓂ ᐅᒡᕙᓘᓐᓃᑦ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓂ, ᖃᑦᓯᑐᐃᓐᓇᐅᒐᓗᐊᖅᐸᑕ ᐃᓕᓐᓂᐊᕐᕖᑦ 

ᐅᐸᖃᑦᑕᖅᓯᒪᔭᖏᑦ. ᐱᓂᕐᓗᑦᑕᐅᓂᕐᒧᑦ ᑲᓄᐃᓪᓗᐊᕐᓂᖏᑦ ᐃᓗᓕᖃᖅᑐᑦ ᐊᖏᖅᑕᐅᒋᐊᓕᓐᓂ ᐱᒍᒪᔪᓄᑦ. ᐱᓂᕐᓗᑦᑕᐅᓂᕐᒧᑦ 

ᖃᓄᑎᒋ ᐱᒍᓐᓇᕐᓂᖏᑦ ᓇᓗᓇᐃᖅᓯᔾᔪᑏᑦ ᐊᓯᖏᓪᓗ ᖃᐅᔨᒋᐊᕈᑏᑦ ᐊᑐᐃᓐᓇᐅᕗᑦ www.indiandayschools.com.  

 

 

9. ᐊᑭᖏᑦᑕ ᐊᖏᖅᑕᐅᓂᖏᑦ 

 

ᑲᓇᑕ ᐊᖏᖅᓯᒪᔪᖅ ᐊᑭᓖᓂᐊᕐᓂᕐᒥᓂ ᑲᑐᔾᔨᔪᑦ ᓴᐳᓐᓂᐊᖅᑎᖏᓐᓂ ᐊᑭᖏᓐᓂ ᐊᑭᓕᖅᑕᐅᒍᑎᖏᓐᓂᓗ $55,000,000 (CDN) 

ᐃᓚᖃᕐᓗᑎᑦ ᑖᒃᓯᓄᑦ ᐊᑭᑦᓴᖏᓐᓂ. ᐃᖅᑲᖅᑐᐃᕕᕐᔪᐊᒃᑯᑦ ᐊᖏᖅᓯᒪᓕᖅᑐᑦ ᐊᑭᑦᓴᖏᓐᓂ ᐊᑭᓕᖅᑕᐅᒍᑎᖏᓐᓂᓗ.  

ᐊᑭᓕᖅᑕᐅᒍᑎᖏᑦ ᑲᑐᔾᔨᔪᑦ ᓴᐳᓐᓂᐊᑦᑏᑦ ᐊᑭᖏᑦ ᐲᖅᑕᐅᓂᐊᙱᑦᑐᑦ ᐊᑭᓕᖅᑕᐅᒍᑎᖏᑦᑕ ᐃᓅᖏᓐᓇᖅᑐᑦ ᑲᑐᔾᔨᔪᓂ 

ᐃᓚᐅᖃᑕᐅᔪᓂ ᐅᒡᕙᓘᓐᓃᑦ ᑭᖑᕚᖏᑦᑕ ᑮᓇᐅᔭᖃᖅᑎᑕᐅᓂᖏᑕ. ᐃᓘᓐᓇᑎᑦ ᐊᑭᓕᖅᑕᐅᒍᑎᑦᓴᖏᑦ 

ᐃᓚᐅᖃᓯᐅᑎᓪᓗᑎᑦ ᓴᐳᓐᓂᐊᖅᑏᑦ ᐊᖏᖅᑕᐅᖅᑳᕆᐊᓖᑦ ᐃᖅᑲᖅᑐᐃᔨᓄᑦ. 

ᐊᑭᖃᕐᓂᐊᖏᑦᑐᑦ ᑲᑐᔾᔨᔪᓄᑦ ᐃᓚᐅᖃᑕᐅᔪᑦ ᐃᑲᔪᖅᑕᐅᒍᑎᕕᓂᖏᑦ ᑲᑐᔾᔨᔪᓂ ᓴᐳᓐᓂᐊᖅᑎᓄᑦ ᐊᐅᓚᓂᖃᖅᑎᓪᓗᒍ 

ᐱᒐᓱᐊᕐᓂᖅ.  

 

 

10. ᓱᓇᓂᒃ ᓴᒃᑯᐃᕗᖓ ᑕᒪᑐᒨᓇ ᐊᖏᖃᑎᒌᓐᓂᒃᑯᑦ? 

 

ᐃᖅᑲᖅᑐᐃᕖᑦ ᐊᖏᖅᓯᒪᔭᖏᑦ ᐊᖏᖃᑎᒌᓐᓂᕐᓄᑦ ᒪᓕᒐᖅᑎᒍᑦ ᑕᖏᖃᖅᑐᑦ ᐃᓘᓐᓇᖏᓐᓄᑦ ᐃᓚᐅᖃᑕᐅᔪᓄᑦ 

ᐱᖃᑕᐅᒍᒪᓯᒪᖏᑉᐸᑕ ᐅᓪᓗᖓ  ᓅᕖᕝᕕᕆ 18, 2019. 

 

ᓇᓗᓇᐃᖅᓯᒪᙱᒃᑯᕕᑦ ᐱᖃᑕᐅᒍᒪᙱᒋᐊᖅ ᐊᖏᖃᑎᒌᒍᑎᒥ, ᓇᓗᓇᐃᔭᖅᑕᐅᒪᔪᑎᒍᑦ ᐊᑖᓂ, ᓯᕗᒧᐊᒍᓐᓇᕐᓂᐊᙱᑦᑐᑎᑦ 

ᓇᒻᒥᓂᖅ ᐸᓯᐅᕆᓂᒃᑯᑦ ᐱᓂᕐᓗᑦᑕᐅᓂᕕᓂᕐᒧᑦ ᐊᐅᓚᓯᒪᔭᖏᓐᓄᑦ ᑲᓇᑕᐅᑉ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ. 

ᓇᓗᓇᐃᖅᓯᒪᙱᒃᑯᕕᑦ ᐱᖃᑕᐅᒍᒪᙱᒋᐊᖅ ᐊᖏᖃᑎᒌᒍᑎᒥ, ᓇᓗᓇᐃᔭᖅᑕᐅᒪᔪᑎᒍᑦ ᐊᑖᓂ, ᓇᓗᓇᐃᖅᑕᐅᓂᐊᖅᑐᑎᑦ 

“ᓴᒃᑯᐃᓯᒪᓂᕐᓂ” ᑲᓇᑕᓯ ᐸᓯᔭᑦᓴᐅᓂᖓᓂ ᐱᓂᕐᓗᑦᑕᐅᓯᒪᓂᕐᒧᑦ ᐃᓕᓐᓂᐊᕆᐊᑲᖅᑕᖅᓯᒪᑎᓪᓗᑎᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕐᕕᓐᓂ ᓇᔪᖅᓯᒪᔭᕐᓂ. ᑭᓯᐊᓂᓕ, ᐊᒻᒪᓗ ᐱᒍᓐᓇᖃᑕᐅᒍᕕᑦ, ᐱᑎᑕᐅᓂᐊᖅᑐᑎᑦ ᑮᓇᐅᔭᓂᒃ ᐱᓂᕐᓗᑦᑕᐅᓯᒪᓂᕐᒧᑦ. 

 

ᐱᑕᖃᙱᑦᑐᖅ ᑕᒪᑐᒨᓇ ᐊᖏᖃᑎᒌᓐᓂᕐᒥ ᓴᒃᑯᐃᒋᐊᖃᕐᓂᕐᓂ ᐱᔪᓐᓇᐅᑎᓂᒃ ᐃᖅᑲᖅᑐᐃᕕᒃᑯᑎᒍᑦ ᑮᓇᐅᔭᖅᑖᕋᓱᐊᕈᓐᓇᐅᑎᓂᒃ 

ᓄᓇᓕᕐᔪᐊᓂᒃ ᐊᕕᑦᑐᖅᓯᒪᔪᓂ ᐅᒡᕙᓘᓐᓃᑦ ᐅᑉᐱᖅᑐᓕᕆᔨᓂᒃ ᐃᓚᐅᖃᑕᐅᓯᒪᓂᖏᓐᓄᑦ ᐊᐅᓚᑕᐅᑎᓪᓗᒋᑦ ᒐᕙᒪᑐᖃᒃᑯᑦ 

ᓄᓇᖃᖅᑳᖅᓯᒪᔪᑦ ᐅᓪᓗᐃᓐᓇᖅ ᐃᓕᓐᓂᐊᕐᕕᖏᓐᓂ ᐅᒡᕙᓘᓐᓃᑦ ᒐᕙᒪᑐᖃᒃᑯᑦ ᐅᓪᓗᐃᓐᓇᖅ ᐃᓕᓐᓂᐊᕐᕕᖏᓐᓂ. 

 

ᐊᖏᖃᑎᒌᓐᓂᕐᓄᑦ ᓇᓗᓇᐃᖅᓯᔪᑦ ᖃᓄᐃᑦᑐᓪᓚᕆᓐᓂ ᓴᒃᑯᐃᓂᖃᕐᒪᖔᖅᐱᑦ. ᐅᔾᔨᕈᓱᑦᓯᐊᕐᓗᑎᑦ ᐅᖃᓕᒫᕈᑦ ᐊᖏᖃᑎᒌᓐᓂᕐᒧᑦ 

ᑎᑭᐅᑎᓯᒪᔪᑦ ᑐᓴᕆᐊᕐᕕᒋᓗᒋᓗ ᑲᑐᔾᔨᔪᑦ ᓴᐳᓐᓂᐊᖅᑎᖏᑦ ᐊᐱᖅᑯᑎᑦᓴᖃᕈᕕᑦ.  ᐃᓗᓕᖏᑦ ᓴᒃᑯᐃᓂᕐᒧᑦ ᐊᑐᐃᓐᓇᐅᒻᒥᔪᑦ 

ᑐᑭᑖᕈᑎᖏᑦᑕ ᐃᖅᑲᖅᑐᐃᕕᕐᔪᐊᒃᑯᑦ ᐊᖏᕐᓂᕐᒧᑦ ᑕᒪᑐᒥᖓ ᐊᖏᖃᑎᒌᒍᑎᒥᒃ.  

http://www.indiandayschools.com/
http://www.indiandayschools.com/

ᐃᓚᐅᖃᑕᐅᒍᒪᙱᓐᓂᖅ 

 

11.  ᐲᖅᑎᒍᓐᓇᖅᑯᖔ ᓇᒻᒥᓂᖅ ᑕᒪᑐᒥᖓ ᐊᖏᖃᑎᒌᒍᑎᒥᒃ? 

 

ᑐᑭᑖᕈᑎ ᐃᖅᑲᖅᑐᐃᕕᓐᓄᑦ ᑲᑎᓯᓂᐊᖅᑐᖅ ᐃᓘᓐᓇᖏᓐᓂᒃ ᑲᑐᔾᔨᓂᒃᑯᑦ ᐃᓚᐅᖃᑕᐅᔪᓂ ᐱᖃᑕᐅᒍᒪᐃᖅᓯᒪᔪᓂᑦ ᑕᒪᑐᒪ 

ᐊᐅᓚᓂᖓᑕ (ᐃᖅᑲᖅᑐᐃᕕᕐᔪᐊᒃᑯᑦ ᒪᓕᒐᖏᑦ, ᒪᓕᒐᖅ 334.32(5)(f)). 

 

ᐱᖃᑕᐅᒍᓐᓇᕈᕕᑦ ᑲᑐᔾᔨᔪᓄᑦ ᐃᓚᐅᔪᓄᑦ, ᐲᖅᑎᒍᓐᓇᖅᑐᑎᑦ ᓇᒻᒥᓂᖅ ᐊᖏᖃᑎᒌᓐᓂᐅᔪᒥ ᑐᓂᓯᓗᑎᑦ ᐊᑎᓕᐅᖅᓯᒪᔪᒥᒃ 

ᐅᓪᓗᖓᓗ ᓇᓗᓇᐃᖅᓯᒪᓗᒍ ᐱᖃᑕᐅᒍᒪᙱᔾᔪᑎᒥᒃ ᐅᓪᓗᖓ ᐃᓱᓕᓚᐅᖅᑎᓐᓇᒍ  ᐱᖃᑕᐅᒍᒪᙱᑦᑐᓄᑦ ᐃᓱᓕᑦᑕᕐᕕᖓ 

ᑎᑭᓚᐅᖅᑎᓐᓇᒍ. ᐱᖃᑕᐅᒍᒪᙱᓐᓂᖅ ᐱᕕᑦᓴᖃᖅᑐᖅ ᐅᓪᓗᓂᒃ 90-ᓂᒃ ᐃᖅᑲᖅᑐᐃᕕᕐᔪᐊᒃᑯᑦ ᐃᖏᖅᓯᒪᓕᖅᑎᓪᓗᒋᑦ 

ᐊᖏᖃᑎᒌᒍᑎᒥᒃ, 

 

ᓯᕗᓂᐊᒍᑦ ᐃᖅᑲᖅᑐᐃᕕᓕᐊᕈᔾᔨᓯᒪᒍᕕᑦ ᑲᓇᑕᒥ ᑕᒪᑐᒥᖓ ᐊᑕᔪᒥᒃ ᑮᓇᐅᔭᖃᖅᑎᑕᐅᓯᒪᓂᖏᑕ, ᐊᐅᓚᑕᐅᓯᒪᓂᖏᑕᓗ 

ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ ᑲᔪᓯᑎᙱᒃᑯᕕᐅᓪᓗ ᓇᒻᒥᓂᖅ ᐱᒍᒪᔾᔪᑏᑦ ᐅᓪᓗᖓ  ᓅᕖᕝᕕᕆ 

18, 2019, ᓇᓗᓇᐃᖅᑕᐅᓂᐊᖅᑐᑎᑦ ᐱᖃᑕᐅᒍᒪᙱᓂᕐᒧᑦ ᐊᖏᖃᑎᒌᒍᑎᒥ. 

 

ᑐᑭᓯᒋᐊᕈᑎᓂᒃ ᐱᖃᑕᐅᒍᒪᙱᓂᕐᒧᑦ ᐱᕕᑦᓴᖃᖅᑎᑕᐅᓂᖓᓂ ᐊᑐᐃᓐᓇᐅᔪᑦ ᐅᕙᓂ www.IndianDaySchools.com 

ᐅᒡᕙᓘᓐᓃᑦ ᑐᓴᕆᐊᕐᕕᒋᓗᒋᑦ ᑲᑐᔾᔨᔪᑦ ᓴᐳᓐᓂᐊᖅᑎᖏᑦ. ᖄᖓᒍᒃᑲᓐᓂᖅ, ᐊᔾᔨᖓᓂᒃ ᐱᖃᑕᐅᒍᒪᙱᔾᔪᑎ ᐊᑐᐃᓐᓇᐅᔪᖅ   

ᑐᑦᓯᕌᕆᓗᒍ ᑲᑐᔾᔨᔪᓄᑦ ᓴᐳᓐᓂᐊᖅᑎᖏᓐᓂ ᐅᒡᕙᓘᓐᓃᑦ ᑐᑦᓯᕋᖅᑐᓄᑦ ᐊᓪᓚᑦᑎᖓᓂ. 

ᑐᓂᔭᐅᓂᖅ ᐊᑭᓕᖅᑕᐅᓂᕐᒥ 

 

12. ᖃᖓᒃᑯᑦ ᐱᓂᐊᖅᑯᖓ ᐊᑭᓕᖅᑕᐅᒍᑎᒥᒃ? 

 

ᑲᑐᔾᔨᔪᓄᑦ ᐃᓚᐅᖃᑕᐅᔪᑦ ᑐᓂᓯᕙᓪᓕᐊᒍᓐᓇᖅᑐᑦ ᑐᑦᓯᕋᐅᑎᓂᒃ ᑕᑕᑎᖅᓯᒪᔪᓂᒃ ᐊᑐᓕᖅᑎᑕᐅᓂᖓᑕ ᐅᓪᓗᖓ ᒪᓕᑦᑐᖅ 

ᐃᓱᓕᒡᕕᑦᓴᖓᓂ ᐱᖃᑕᐅᒍᒪᙱᑦᑐᓄᑦ ᐅᓪᓗᐃᑦ 90 ᐊᒻᒪᓗ ᐃᓘᓐᓇᑎᑦ ᓈᒪᓴᙱᓂᒃᑯᑦ ᐃᖅᑲᖅᑐᐃᕕᑎᒍᑦ 

ᑲᒪᒋᔭᐅᒌᓯᒪᔪᐃᓐᓇᐅᑉᐸᑕ.  

 

ᑐᓴᖅᑎᑦᓯᒍᑎᖃᕐᓂᐊᖅᑐᑦ ᑎᑭᓕᖅᐸᑦ ᐊᑐᐃᓐᓇᕈᖅᑎᑕᐅᓂᑦᓴᖏᑦ ᑐᑦᓯᕋᐅᑏᑦ ᑕᑕᑎᕋᑦᓴᐃᑦ.  ᑲᑐᔾᔨᔪᓂᒃ ᓴᐳᓐᓂᐊᖅᑎᐅᔪᑦ 

ᐊᑐᐃᓐᓇᐅᓂᐊᖅᑐᑦ ᐃᑲᔪᕈᓐᓇᕐᓗᑎᑦ ᑕᑕᑎᕆᓂᕐᒥ ᑐᑦᓯᕋᐅᑎᓄᑦ ᑭᓯᐊᓂᓕ ᑐᑦᓯᕋᐅᑏᑦ ᑕᑕᑎᖅᓯᒪᔪᑦ ᐊᑎᓕᐅᖅᓯᒪᒋᐊᓖᑦ 

ᑐᓂᔭᐅᓯᒪᓗᑎᓗ ᑲᑐᔾᔨᔪᓄᑦ ᐃᓚᐅᖃᑕᐅᔪᒧᑦ, ᑐᕋᐃᓐᓇᕐᓗᑎᑦ ᑐᑦᓯᕋᖅᑐᓄᑦ ᐊᓪᓚᑦᑎᖓᓄᑦ ᐅᒡᕙᓘᓐᓃᑦ ᑲᑐᔾᔨᔪᑦ 

ᓴᐳᓐᓂᐊᖅᑎᖏᓐᓄᑦ ᑐᑦᓯᕋᖅᓯᒪᓂᒃᑯᑦ. 

 

ᐱᖃᑕᐅᒍᓐᓇᖅᑐᑦ ᑲᑐᔾᔨᔪᓂ ᐃᓚᐅᖃᑕᐅᔪᑦ ᐱᑎᑕᐅᓂᐊᖅᑐᑦ ᐊᑭᓕᖅᑕᐅᒍᑎᓂ ᑐᑦᓯᕋᐅᑎᖏᑦ ᕿᒥᕐᕈᔭᐅᒌᖅᓯᒪᓕᖅᐸᑕ 

ᑐᑦᓯᕋᖅᕕᐅᑉ ᐊᓪᓚᑦᑎᖓᓄᑦ. ᑐᑦᓯᕋᐅᑎᓂ ᐊᓪᓚᑦᑎᐅᔪᖅ ᐱᒃᑲᓐᓂᕆᐊᖃᖅᐸᑦ ᑐᑭᓯᒋᐊᒃᑲᓐᓂᕈᑎᑦᓴᓂᒃ ᕿᒥᕐᕈᒋᐊᒃᑲᓐᓂᕈᑎᓂᒃ 

ᑐᑦᓯᕋᐅᑎᒥᒃ, ᐱᕕᑦᓴᖃᕐᓂᖓ ᕿᒥᕐᕈᔭᐅᓂᐅᑉ ᐊᖏᖅᑕᐅᓂᖓᓗ ᐊᑯᓃᕐᓂᖅᓴᐅᑐᐃᓐᓇᕆᐊᓕᒃ.   

 

ᐊᑖᓂ ᖃᓄᐃᑦᑐᖃᕐᓂᕈᓂ ᐊᒻᒪᓗ ᑐᑦᓯᕋᖅᑐᒧᑦ ᑲᑐᔾᔨᔪᓂ ᐃᓚᐅᖃᑕᐅᔪᒥ, ᐊᓯᐊᓄᑦ ᖃᐅᔨᓴᖅᑎᓄᑦ ᕿᒥᕐᕈᔭᐅᒍᓐᓇᖅᑐᖅ 

ᒪᓕᓪᓗᒍ ᑐᑭᑖᕈᑎᖓ ᑐᑦᓯᕋᐅᑎᓂᒃ ᐊᓪᓚᑦᑎᐅᑉ ᒪᓕᓪᓗᒍ ᖃᓄᐃᓪᓗᐊᕐᓂᑦᓴᖓ ᑮᓇᐅᔭᖅᑖᕈᑏᑦ ᑐᑦᓯᕋᐅᑎᐅᑉ ᐃᓗᐊᓂ. 

 

 

13. ᖃᓄᕐᓕ ᑐᑦᓯᕋᐅᑎᓕᐅᕈᓐᓇᖅᑯᖓ ᐊᑭᓕᖅᑕᐅᒍᒪᓂᕐᒧᑦ? 

 

ᐊᑭᓕᖅᑕᐅᒍᓐᓇᕋᔭᖅᑐᑎᑦ ᒪᓕᓪᓗᒋᑦ ᐊᖏᖅᑕᐅᓯᒪᔪᑦ ᐊᖏᖃᑎᒌᓐᓂᒃᑯᑦ, ᑲᑐᔾᔨᔪᓂ ᐃᓚᐅᖃᑕᐅᔪᑦ ᑐᓂᓯᒋᐊᖃᕐᓂᐊᖅᑐᑦ 

ᑕᑕᑎᖅᓯᒪᔪᒥᒃ ᑐᑦᓯᕋᐅᑎᒥᒃ ᐊᓪᓚᑦᑎᖓᓄᑦ. (ᑲᑐᔾᔨᔪᓂ ᓴᐳᓐᓂᐊᖅᑎᐅᔪᑦ ᐃᑲᔪᕈᓐᓇᖅᑐᑦ ᑕᑕᑎᕆᓂᒃᑯᒃ ᑐᓂᓯᓂᒃᑯᓪᓗ 

ᑐᑦᓯᕋᐅᑎᒥᒃ ᑕᑕᑎᕋᑦᓴᒥᒃ). ᑐᑦᓯᕋᐅᑎᓄᑦ ᐊᓪᓚᑦᑎᐅᔪᖅ ᕿᒥᕐᕈᓂᐊᖅᑐᑦ ᐃᓘᓐᓇᖏᓐᓂ ᑐᑦᓯᕋᐅᑎᓕᐊᖑᓯᒪᔪᓂᒃ 

ᓇᓗᓇᐃᖅᓯᒍᑎᖃᕐᓗᓂ ᐱᖓᓲᓕᖅᑲᖓᔪᓂᒃ: (1) ᐊᖏᕐᓗᒍ ᑐᑦᓯᕋᐅᑎ; (2) ᐊᖏᙱᓪᓗᒍ ᑐᑦᓯᕋᐅᑎ; ᐅᒡᕙᓘᓐᓃᑦ (3) 

ᑐᑦᓯᕋᒃᑲᓐᓂᕐᓗᓂ ᑐᑭᓯᒋᐊᕈᑎᑦᓴᑲᓐᓂᕐᓂᒃ. 

 

ᑐᑦᓯᕋᐅᑏᑦ ᐊᖏᖅᑕᐅᑉᐸᑦ, ᐊᑭᓕᖅᑕᐅᓂᐊᖅᑐᑎᑦ ᒪᓕᓪᓗᒍ ᐱᓂᕐᓗᑦᑕᐅᓯᒪᓂᕐᒧᑦ ᓇᓗᓇᐃᖅᓯᒍᑎ ᐊᑕᖃᓯᐅᑎᔪᖅ 

ᐊᖏᖃᑎᒌᓐᓂᕐᒧᑦ ᐊᒻᒪᓗ ᐊᑐᐃᓐᓇᐅᑎᑕᐅᓪᓗᓂ ᑲᑐᔾᔨᔪᓄᑦ ᓴᐳᓐᓂᐊᖅᑏᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕆᐊᖅᑎᑕᐅᕙᑦᑐᕕᓃᑦ ᐃᑭᐊᖅᑭᕕᖓᑎᒍᑦ; www.IndianDaySchools.com. ᐊᑭᓕᖅᑕᐅᓂᐊᖅᑐᑎᑦ ᐃᓕᓐᓄᑦ 

ᑐᕌᖓᔪᒥᑦ, ᐃᖅᑲᖅᑐᐃᕕᒃᑯᑎᒍᑦ ᑎᒃᑯᐊᖅᑕᐅᒪᔪᒧᑦ, ᐅᒡᕙᓘᓐᓃᑦ, ᑐᖁᑲᓪᓚᓐᓂᕈᕕᑦ, ᐱᔪᑦᓴᒫᓕᐊᕆᓯᒪᔭᐃᑦ ᓇᓪᓕᐅᒃᑯᒫᖅᑎᒍᑦ.  

 

ᑐᑦᓯᕋᐅᑏᑦ ᑕᑕᑎᕋᑦᓴᐃᑦ ᐊᑐᐃᓐᓇᐅᔪᑦ ᐃᑭᐊᖅᑭᕕᒃᑯᑦ ᓄᓇᖃᖅᑳᖅᓯᒪᔪᑦ ᐅᓪᓗᐃᓐᓇᖅ ᐃᓕᓐᓂᐊᕆᐊᖅᑎᑕᐅᕙᑦᑐᕕᓂᕐᓄᑦ 

ᐅᕙᓂ [1][2][3][4}www.IndianDaySchools.com{5][6].} ᐅᒡᕙᓘᓐᓃᑦ ᑲᑐᔾᔨᔪᓄᑦ ᓴᐳᓐᓂᐊᖅᑎᓄᑦ {8]  ᐅᒡᕙᓘᓐᓃᑦ 

ᐅᖄᓚᓗᑎᑦ ᑐᑦᓯᕋᐅᑎᓄᑦ ᐊᓪᓚᑦᑎᖓᓄᑦ.  

 

14. ᖃᓄᕐᓕ ᑐᑦᓯᕋᐅᑎᒐ ᐊᖏᖅᑕᐅᖏᒃᑯᓂ? 

 

ᑐᑦᓯᕋᐅᑎᓄᑦ ᐊᓪᓚᑦᑎᐅᔪᖅ ᓇᓗᓇᐃᖅᓯᓂᐊᖅᑐᑦ ᐃᓕᓐᓄᑦ ᐊᖏᖅᑕᐅᙱᒃᑯᕕᑦ ᑐᑦᓯᕋᖅᑕᓐᓂᑦ.  

 

ᐃᒡᕕᑦ  ᑐᑦᓯᕋᐅᑏᑦ ᐊᖏᖅᑕᐅᓂᐊᙱᑦᑐᖅ (i) ᐱᖃᑕᐅᒍᓐᓇᖏᑦᑯᕕᑦ ᑲᑐᔾᔨᔪᓄᑦ ᐃᓚᐅᖃᑕᐅᔪᓄᑦ; (ii) 

ᐊᑭᓕᖅᑕᐅᒌᖅᓯᒪᒍᕕᑦ, ᐊᓯᐊᒍᑦ ᐃᖅᑲᖅᑐᐃᕕᒃᑰᕈᑎᐅᓯᒪᔪᒥ, ᐃᓕᓐᓂᐊᕆᐊᖅᑎᑕᐅᓯᒪᓂᕐᒧᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ 

ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓄᑦ ᐅᒡᕙᓘᓐᓃᑦ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖓᓄᑦ; ᐅᒡᕙᓘᓐᓃᑦ (iii) 

ᐱᖃᑕᐅᒍᒪᓯᒪᙱᒃᑯᕕᑦ ᑐᓂᓯᓯᒪᓂᒃᑯᑦ ᐱᖃᑕᐅᒍᒪᙱᔾᔪᑎᒥᒃ.  

15. ᖃᓄᕐᓕ ᐊᖏᖃᑎᒋᙱᒃᑯᒃᑯ ᖃᓄᐃᓪᓗᐊᕐᓂᖓ ᐊᑭᓕᖅᑕᐅᒍᑎᒻᒪ?  

 

ᐃᓚᐅᖃᑕᐅᒍᕕᑦ ᐱᒍᓐᓇᖅᑐᓄᑦ ᑲᑐᔾᔨᔪᓄᑦ ᐃᓚᐅᔪᓄᑦ ᐊᒻᒪᓗ ᓯᕗᓂᐊᒍᑦ ᐊᑭᓕᖅᑕᐅᒌᖅᓯᒪᙱᒃᑯᕕᑦ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᓂᕐᒧᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ  ᐃᓕᓐᓂᐊᕐᕕᓄᑦ ᐅᒡᕙᓘᓐᓃᑦ 

ᒐᕙᒪᑐᖃᒃᑯᑦ ᐅᓪᓗᐃᓐᓇᖅ ᐃᓕᓐᓂᐊᕐᕕᖏᓐᓄᑦ, ᑐᑦᓯᕋᐅᑎᓄᑦ ᐊᓪᓚᑦᑎᐅᔪᖅ ᖃᐅᔨᓴᕐᓂᐊᖅᑐᖅ ᑐᑦᓯᕋᐅᑎᓕᐊᕆᓯᒪᔭᕐᓂᑦ 

ᐊᖏᓪᓗᓂᓗ ᖃᓄᐃᓪᓗᐊᕆᐊᖃᕐᓂᖓᓂᒃ ᐊᑭᓕᖅᑕᐅᔾᔪᑎᑦᓴᐃᑦ ᒪᓕᓪᓗᒍ ᐱᓂᕐᓗᑦᑕᐅᓯᒪᓂᕐᒧᑦ ᖃᐅᓯᓴᐅᑎ.  

 

ᑐᑦᓯᕋᐅᑎᓄᑦ ᐊᓪᓚᑦᑎᐅᔪᖅ ᐊᖏᖅᐸᑦ ᑐᑦᓯᕋᐅᑎᓐᓂ ᒥᑭᓂᖅᓴᐅᔪᒥᒃ ᐊᑭᓕᖅᑕᐅᔾᔪᑎᒋᔪᕆᒋᐊᖃᖅᑕᑉᐱᑦ ᒪᓕᓪᓗᒍ 

ᐱᓂᕐᓗᑦᑕᐅᓯᒪᓂᕐᒧᑦ ᖃᐅᔨᓴᐅᑎ, ᐱᕕᑦᓴᖃᖅᑎᑕᐅᓂᐊᖅᑐᑎᑦ ᑐᓂᓯᒍᓐᓇᕐᓗᑎᑦ ᑐᑭᓯᒋᐊᒃᑲᓐᓂᕈᑎᓂ ᕿᒥᕐᕈᔭᐅᒃᑲᓐᓂᖁᓪᓗᒍ 

ᑐᑦᓯᕋᐅᑏᑦ ᑕᑯᓐᓇᖅᑕᐅᓗᑎᑦ ᑐᓂᔭᑎᑦ ᑐᑭᓯᒋᐊᒃᑲᓐᓂᕈᑏᑦ. ᖃᐅᔨᒃᑲᖅᑕᐅᓯᓂᐊᖅᑐᑎᑦ ᑐᑦᓯᕋᕐᕕᒻᒧᑦ ᐊᓪᓚᑦᑎᐅᔪᒧᑦ 

ᕿᒥᕐᕈᒋᐊᖅᑕᐅᓂᖓᓂᒃ ᑐᑦᓯᕋᐅᑎᓕᐊᑦ.  

 

ᑐᑦᓯᕋᕐᕕᒻᒧᑦ ᐊᓪᓚᑦᑎᐅᔪᖅ ᐊᖏᖃᑎᖃᒃᑲᓐᓂᕈᓂ ᖃᐅᔨᓴᕐᓂᕆᓯᒪᔭᒥᓂ, ᐃᒡᕕᑦ ᐱᕕᑦᓴᖃᕐᓂᐊᖅᑐᑎᑦ  ᕿᒥᕐᕈᔭᐅᑎᓪᓗᒍ 

ᐊᓯᐊᓄᑦ ᓯᓚᑖᓃᑦᑐᒧᑦ ᕿᒥᕐᕈᒋᐊᖅᑎᐅᔪᒧᑦ. ᑐᑭᑖᕈᑎᖓ ᕿᒥᕐᕈᒋᐊᒃᑲᓐᓂᖅᑎᐅᑉ ᑭᖑᓪᓕᖅᐹᕐᒥ ᑐᑭᑕᕈᑎᐅᓂᐊᖅᑐᖅ.  

 

ᓴᐳᓐᓂᐊᖅᑏᑦ ᐃᓕᓐᓂᒃ ᑭᒡᒐᖅᑐᐃᔪᑦ 

 

16. ᑭᒃᑰᕙᑦ ᓴᐳᓐᓂᐊᖅᑏᑦ ᑭᒡᒐᖅᑐᐃᔪᑦ ᐸᓯᐅᕆᔪᓂᒃ? 

 

ᓴᐳᓐᓂᐊᖅᑏᑦ Gowling WLG (Canada) LLP ᑎᒃᑯᐊᖅᑕᐅᓯᒪᔪᑦ ᑲᑐᔾᔨᔪᓂ ᓴᐳᓐᓂᐊᖅᑎᐅᓂᐊᖅᑎᓪᓗᒋᑦ ᐃᖅᑲᖅᑐᐃᔨᒧᑦ 

ᕙᓚᓐ (Phelan) ᐃᖅᑲᖅᑐᐃᔨᕐᔪᐊᒃᑯᓐᓂᒃ ᐅᓪᓗᖓᓂ ᔫᓂ 21, 2018. ᑐᓴᕆᐊᕐᕕᒋᒍᓐᓇᖅᑕᑎᑦ ᑲᑐᔾᔨᔪᓂ ᓴᐳᓐᓂᐊᖅᑎᐅᔪᑦ 

ᐅᕗᖓ ᑐᕌᕈᑎᒧᑦ: 

 

Gowling WLG (Canada) LLP 160 Elgin Street 

Suite 2600 Ottawa, Ontario K1P 1C3 

 

ᖃᕆᑕᐅᔭᒃᑯᑦ ᑐᕌᕈᑎᖓ: 

dayschools@gowlingwlg.com  

 

ᐊᑭᖃᙱᑦᑐᒃᑯᑦ ᐅᖄᓚᐅᑎᖓ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕆᐊᖅᑎᑕᐅᕙᑦᑐᕕᓂᕐᓄᑦ ᐃᑲᔪᕆᐊᕐᕕᒃ:  

1 (844) 539-3815

 

ᕌᕗᑦ ᒍᐃᓄᒍᓐ (Robert Winogron), ᓴᐳᓐᓂᐊᖅᑎ  

+1 613 786 0176 

robert.winogron@gowlingwlg.com 

 

ᔨᐅᕋᒥ ᕗᓵᑦ (Jeremy Bouchard), ᓴᐳᓐᓂᐊᖅᑎ 

+1 613 786 0246 

1] HYPERLINK 

"mailto:jeremy.bouchard@gowlingwlg.com" 

jeremy.bouchard@gowlingwlg.com 

ᒥᐊᓕ ᒪ. ᑖᒻᓴᓐ (Mary M. Thomson), ᓴᐳᓐᓂᐊᖅᑎ 

+1 416 862 4644 

1] HYPERLINK 

"mailto:mary.thomson@gowlingwlg.com" 

mary.thomson@gowlingwlg.com 

 

ᕙᓂᓴ ᓚᓵᑦ (Vanessa Lessard), ᓴᐳᓐᓂᐊᖅᑎᐅᑉ 

ᐃᑲᔪᖅᑎᖓ 

vanessa.lessard@gowlingwlg.com 

 

ᒥᑦᓵᓅᖓᔪᑦ ᑲᑐᔾᔨᔪᓄᑦ ᓴᐳᓐᓂᐊᖅᑏᑦ 

 

mailto:dayschools@gowlingwlg.com
mailto:dayschools@gowlingwlg.com
mailto:dayschools@gowlingwlg.com
mailto:robert.winogron@gowlingwlg.com
mailto:robert.winogron@gowlingwlg.com
mailto:vanessa.lessard@gowlingwlg.com
mailto:vanessa.lessard@gowlingwlg.com


ᑐᓴᖅᑎᑦᓯᒍᑦ ᐊᖏᖃᑎᒌᓐᓂᐅᔪᒥ (ᑕᑭᔪᖅ ᑐᓴᖅᑎᑦᓯᒍᑦ) 

ᓯᕗᓕᖅᑎᐅᔪᑦ ᓴᐳᓐᓂᐊᑏᑦ ᒪᑯᐊᖑᕗᑦ ᕌᕗᑦ ᒍᐃᓄᒍᓐ (Robert Winogron), ᔨᐅᕋᒥ ᕗᓵᑦ (Jeremy Bouchard), ᒥᐊᓕ ᒪ. 

ᑖᒻᓴᓐ (Mary M. Thomson) ᐱᓯᒪᓪᓗᑎᑦ ᓴᐳᓐᓂᐊᖅᑏᑦ ᐊᓪᓚᕕᖓᓂᒃ, Gowling WLG (Canada) LLP. ᒥᔅᑕ ᒍᐃᓄᒍᓐ 

ᐊᒻᒪᓗ ᒥᔅᑕ ᕗᓵᑦ ᑲᑎᓪᓗᒋᑦ ᐅᖓᑖᓄᑦ ᐊᕐᕌᒍᐃᑦ 30 ᒪᓕᒐᓕᒋᓯᒪᓕᖅᑐᑦ ᑐᕌᖓᔪᓂ ᓄᓇᖃᖅᑳᖅᓯᒪᓂᕐᒧᑦ ᒪᓕᒐᕐᓂ ᐊᒻᒪᓗ 

ᐃᖅᑲᖅᑐᐃᕕᓕᕆᓂᕐᒥ. ᒥᔅ ᑖᒻᓴᓐ ᑲᑐᔾᔨᔪᓂ ᐃᖅᑲᖅᑐᐃᕕᒃᑯᑦ ᐱᓕᕆᔨᒻᒪᕆᐅᔪᖅ ᐊᒻᒪᓗ ᐅᖓᑖᓄᑦ ᐊᕐᕌᒍᐃᑦ 35 

ᐃᖅᑲᖅᑐᐃᕕᓕᕆᓯᒪᓕᖅᑐᖅ. Gowling WLG (Canada) LLP ᓴᐳᓐᓂᐊᖅᑏᑦ ᑲᓇᑕᓕᒫᒥ ᓴᐳᓐᓂᐊᖅᑎᐅᔪᑦ, 

ᐃᓕᑕᕆᔭᐅᖏᓐᓇᖃᑦᑕᖅᓱᑎᓪᓗ ᑭᒡᒐᖅᑐᐃᓂᕐᒧᑦ ᓄᓇᖃᖅᑳᖅᓯᒪᔪᑦ ᑎᒥᖏᓐᓂ ᑲᓇᑕᓕᒫᒥ. 

 

ᐊᑭᖃᙱᑦᑐᖅ ᐅᖃᕐᕕᒋᓗᒋᑦ ᑲᑐᔾᔨᔪᓂ ᓴᐳᓐᓂᐊᖅᑎᖏᓐᓄᑦ. 

  

ᑐᑭᓯᒋᐊᕈᑎᑦᓴᑲᓐᓃᑦ 

 

17. ᖃᓄᒃᑲᓐᓂᖅ ᑐᑭᓯᒋᐊᒃᑲᓐᓂᕈᑎᑦᓴᓂᒃ ᐱᒃᑲᓐᓂᕈᓐᓇᖅᑯᖓ? 

 

ᑖᓐᓇ ᑐᓴᖅᑎᑦᓯᒍᑦ ᓇᓗᓇᐃᔭᐃᔪᖅ ᐃᓗᓕᖏᓐᓂᒃ ᐊᖏᖃᑎᒌᒍᑎᐅᑦ. ᑐᑭᓯᒋᐊᕈᑏᑦ ᐃᓗᐊᓃᑦᑐᑦ ᐊᖏᖃᑎᒌᒍᑎᓂ. 

ᐊᔾᔨᖓᓂᒃ ᐊᖏᖃᑎᒌᒍᑎᐅᑉ ᐱᒍᓐᓇᖅᑐᑎᑦ ᐊᒻᒪᓗ ᑐᑭᑖᕈᑕᐅᓯᒪᔪᓂᒃ ᐃᖅᑲᖅᑐᐃᕕᕐᔪᐊᒃᑯᓐᓄᑦ ᐅᕙᓂ 

www.IndianDaySchools.com. ᐊᐱᖅᑯᑎᑦᓴᑎᑦ ᑐᓂᒍᓐᓇᖅᑕᑎᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕆᐊᖅᑎᑕᐅᕙᑦᑐᕕᓂᕐᓄᑦ ᑲᑐᔾᔨᓂᒃᑯᑦ ᐃᖅᑲᖅᑐᒍᑎᒥᑦ, ᑐᕌᖓᓗᑎᑦ ᑲᑐᔾᔨᔪᓄᑦ ᓴᐳᓐᓂᐊᖅᑎᓄᑦ.  

http://www.indiandayschools.com/
http://www.indiandayschools.com/

